
2021eko hirugarren hiruhilekoan, 2.142 ezkontza 
izan dira, aurreko urtean baino % 43,4 gehiago  

 

2019arekin alderatuta, % 17,6 egin dute behera 
 
Euskal AEn, 2021eko hirugarren hiruhilekoan, 2.142 ezkontza izan dira, aurreko urteko 
hiruhileko berean (1.494) baino % 43,3 gehiago, Eustaten datuen arabera. Hiruhileko 
hartan, oraindik zeuden COVID-19aren pandemiaren ondoriozko zenbait murrizketa 
indarrean. 
 
Hiruhileko honetako datuak 2019ko hiruhileko bereko datuekin erkatzen baditugu, 
ezkontza kopuruan % 17,6ko beherakada egon dela ikusiko dugu, eta horrek adierazten 
du 2020an geroratutako ezkontza guztiak ez direla aurten egin. Ezkontza guztietatik, 
2.062 heterosexualak izan dira, eta 80 sexu bereko pertsonen artean izan dira (41 
emakumeen artean eta 39 gizonen artean). 
 
Lurralde historikoa kontuan hartuta, Bizkaian 926 ezkontza izan dira, Gipuzkoan 774 eta 
Araban 321; alegia, igoerak egon dira haietan guztietan aurreko urtearekin alderatuta, 
baina gehiago Araban (% 65,5) eta Gipuzkoan (% 54,4) Bizkaian (% 26) baino. 
Bestalde, ezkontzen kopuru txikiago batek (121) Euskal AEtik kanpora finkatu du 
bizilekua.  
 
Hiruhileko honetan, ezkontza gehiago izan dira uztailean (% 44,5) abuztuan (% 15,8) eta 
irailean (% 39,7) baino.  
 
2021eko udako hiletan, ezkontza zibilak % 85,8 izan dira, 2020ko hiruhileko berean 
baino 4,5 puntu baxuago. Ezkontza heterosexualen artean, ezkontza zibilak % 82,1 izan 
dira, 2020ko udan baino ehuneko 5,1 puntu gutxiago. 
 
2021eko hirugarren hiruhilekoko 2.142 ezkontzetan, Euskal AEko 2.025 gizon eta 2.036 
emakume ezkondu dira. 1.750 senarren kasuan (% 86,4), lehen ezkontza izan da; 15 
gizonezko alargun eta 260 gizonezko dibortziatu berriz ere ezkondu dira. Emakumeen 
lehen ezkontzen ehunekoa gizonena baino 1,4 puntu baxuagoa izan da; aurretik 
ezkondu gabe zeuden emakumeak 1.730 izan dira (% 85), alargunak 11 eta 
dibortziatuak 295. 
 

Bere horretan dirau atzerritarren ezkonberrien ehunekoak 
 
Ezkontideen adinaren araberako banaketari dagokionez, senarren % 91,3k eta 
emazteen % 83k 30 urte baino gehiago zituzten. 2020ko aldi berean, proportzioa 
% 93koa izan da gizonetan eta % 84,5ekoa emakumeetan. 
 
Uztailean, abuztuan eta irailean, gizonezko ezkonberrien % 10 eta emakumezko 
ezkonberrien % 13,5 atzerritarrak izan dira. Aurreko urteko hiruhileko beraren aldean, 
gizonen artean, ehunekoa areagotu egin da, ehuneko 0,1 puntu handiagoa baita, eta, 
emakumeen artean, 1 puntu baxuagoa da. 

